
EKSTRAKT I PROCESVERBALIT
té mbledhjes sé paré té Komitetit pér Politiké dhe Financa té Kuvendit t¢ Komunés
sé Prishtinés, mbajtur mé 24.1.2012, e cila filloi né orén 15:00.

Né mbledhje ishin té pranishém: Sami Hamiti, Mustafé Krasniqi, Tefik Mehmeti,
Hazir Borovci, Aziz Pacolli, Milazim Vitia, Shemsi Veseli dhe Shefqet Sylejmani.

Mungoi: Engin Beyoglu (me leje).

Né mbledhje morén pjesé edhe drejtorét e drejtorive té Komunés dhe pérfagésuesit e
OSBE - sé.

Mbledhjen e hapi dhe e kryesoi Sami Hamiti, kryesues.

Kryesuesi i informoi té pranishmit se me kérkesén e Kryetarit t¢ Komunés, pér shkak
té disa paqartésive dhe rrethanave té reja, higet nga rendi i dités pika e treté, duke
dhéné edhe sqarime lidhur me kété.

Aziz Pacolli pérshéndeti iniciativén pér kompensimin e pronés sé paluajtshme dhe
propozoi gé kompensimi té mos jeté vetém pér njé propozim, por té kompensohen té
gjitha léndét té cilat i kané plotésuar kushtet pér kété. Njeéherésh pérkrahu edhe
hegjen e pikés sé treté nga rendi i dités.

Shemsi Veseli tha se nuk duhet t&¢ mbetet vakum pér kété ¢éshtje, por prona qé jepet
né shfrytézim ¢do heré té legalizohet me dokumentacione faktike, foto et;.

Hazir Borovci propozoi qé né pikén “té ndryshme”, té trajtohet ¢éshtja e 52 pronave
né lagjen “Kodra e Diellit”, pér té cilat jané materialet. Eshté e drejté dhe e ligjshme qé
kjo ¢éshtje té trajtohet.

Kryesuesi tha se kéto kérkesa jané té arsyeshme, por kjo 1éndé nuk éshté e vetmja, pra
ka edhe té tjera qé duhet té shqyrtohen. Njéherésh paraqiti edhe sqarime, duke théné
se dokumentacioni lidhur me to duhet té plotésohet.

Shefqet Sylejmani shtoi se po qé se do té shqyrtohej pika e treté, ne do té votonim
kundér, sepse duhet té jeté e kompletuar me parcela dhe té dhéna té tjera, andaj e
pérkrah kété iniciativé qé ajo té plotésohet me té dhéna shtesé.

Njézéri u miratua ky

REND DITE :

=

Miratimi i ekstraktit té procesverbalit té¢ mbledhjes sé¢ dymbédhjeté;

2. Propozimrregullorja pér kushtet dhe kriteret pér ushtrimin e veprimtarisé “Auto
- Taxi”;

3. Propozimvendimi pér zgjatjen e afatit té dhénies sé pronave komunale né
shfrytézim;

4. Propozimvendimi pér ndryshimin dhe plotésimin e Statutit té Qendrés sé
Mjekésisé Urgjente;

5. Propozimvendimi pér ndryshimin dhe plotésimin e Statutit t& Qendrés
Kryesore té Mjekésisé Familjare;

6. Té ndryshme.

Pika e paré

Mustafé Krasniqi béri vérejtje né pikén e treté té ekstraktit té procesverbalit, duke
théné se nuk géndron ajo gé éshté shkruar né ekstrakt, andaj duhet té jeté ”... nuk e
kemi pérkrahur qé té béhet gérmimi dhe mbushja e asaj rruge, por kérkuam qé té béhen zgjidhje
tiera”.

Njézéri u miratua ekstrakti i procesverbalit t¢ mbledhjes sé dymbédhjeté, me
vérejtjen e dhéné.

Pika e dyté

Lidhur me kété piké té rendit té dités informoi Agim Salihu.

Shefqet Sylejmani tha se &éshté miré gqé ne po e plotésojmé njé rregullore té
méparshme, ku shihet njé qasje e thukét dhe e qarté. Né nenin 4 né vend té “qé kané sé
paku 4 dyer”, té jeté “me katér dyer”. Né nenin 7, pika 2, té sqarohet pjesa “5 vjet nga
dita e skadimi té ndalesés”. Né nenin 8, shkronja e té definohet mé qarté, gjithashtu té
sqarohet edhe neni 8.2. Né nenin 14, shkronja b “té keté sé paku 4 dyer”, té veprohet si
mé larté dhe té qartésohet kuptimi i formulimit nén shkronjén c¢. Nén shkronjén 1
“...duhet té jené té ngjyrosura me ngjyré té njéjté”, té mbetet, por pér t'i kursyer nga
shpenzimet, propozoi qé ky shpenzim t'iu zbritet nga taksa. Né nenin 23 né vend t&é “
...me hyrjen e udhétarit né automjet “, té jeté "né momentin e nisjes”. Né nenin 25 né vend
té “...detyrohet “, té jeté “éshté i detyruar”. E njéjta gjé vlen edhe mé poshté, gjegjésisht
né pikén 2 dhe 3. Né vend té “...ndérresa pa méngé”, té jete”..me méngé té shkurtra”.
Nenet 27. 2 dhe 28.2 t& qartésohen mé miré. Neni 29 té gartésohet, né ményré qé té
ndérmerren masa.

Shemsi Veseli béri vérejtje né nenin 6, ku thuhet “Transportin taksi té udhétaréve mund
ta ushtrojné personat fiziké, té cilét kété e kané profesion té vetém”, kjo duhet plotésuar,
sepse edhe personat e tjeré mund ta ushtrojné kété veprimtari. Gjithashtu duhet té
plotésohet edhe neni 14. Ai tha se nuk kemi informacione se a éshté biseduar edhe me
Shoqatén e auto-taksistéve dhe nése jané béré bisedime, té thuhet se cilat jané vérejtjet
dhe sugjerimet e tyre. Ka persona qé punojné edhe diku tjetér dhe se auto- taksin e
kané “hobi”, andaj kushtet dhe kriteret duhet té respektohen né ményré té pérpikté.
Urojé gé kjo rregullore té zbatohet!

Tefik Mehmeti dha disa sugjerime dhe shtoi se né nenin 4, ku thuhet qé transporti i
udhétaréve mund té kryhet vetém me automjet me 5 ulése, té€ parashihet mundésia gé ai té
keté edhe mé shumé ulése. Né nenin 7, shkronja ¢, ”... té jeté banor i komunés sé
Prishtinés” pérséritet, andaj kjo duhet rregulluar. Propozoi gqé ¢éshtja e pushimeve
vjetore dhe mjekésore té jené né njé piké dhe té parashihen sipas ligjit né fuqi. Né
nenin 14, té shtohet edhe njé piké, ku do té parashihej vjetérsia e automjetit. Né nenin
15, shkronja a té shtohet “me marréveshje té déshmuar me shkrim”. Né nenin 26, pika 4, té
shtohet “me dhénien e faturés”.

Aziz Pacolli propozoi gé automjetet gé do té shérbejné pér auto-taksi, té kené sé paku
katér dyer dhe té mos ndalen né stacion té autobuséve, njéherésh uroi qé kjo
rregullore té zbatohet.

Kryesuesi tha se duhet sqaruar nenet pér té cilat u kérkuan sqarime. Kjo rregullore,
pér té cilén kemi pas shumé nevojé, éshté hartuar né bashképunim me Shoqatén e
auto-taksistéve.

Agim Salihu paragqiti sqarime shtesé.

U konstatua se u pérkrah Propozimrregullorja pér kushtet dhe kriteret pér
ushtrimin e veprimtarisé “Auto-Taksi”, me ndryshime dhe plotésime dhe i
dérgohet Kuvendit pér shqyrtim dhe miratim.

Pika e treté

Arsyetimin lidhur me kété piké té rendit té dités e paraqiti Agim Salihu.

Kryesuesi insistoi gé té shqyrtohet me kujdes, né ményré qé pérfituesit e dhénies né
shfrytézim té pronés komunale té¢ mos e kené bartur kété te personat e treté, por nése
e kané béré njé gjé té tillg, kjo e drejté t'iu merret, e gjithashtu té veprohet edhe me ata
té cilét nuk i kané kryer obligimet komunale.

Shemsi Veseli pérkrahu mendimin e kryesuesit sa i pérket bartjes sé té drejtés né
shfrytézim té pronés komunale dhe pagimin e taksave, por béri vérejtje né preambulé,
ku nuk éshté dhéné arsyetimi si duhet. Aty duhet té ceket edhe Ligji pér dhénien né
shfrytézim té pronés komunale, i miratuar né vitin 2010, si dhe té géndrojné edhe
obligimet qé kané kéta shfrytézues ndaj Komunés. Pér mbledhjen e Kuvendit kérkoi
gé t'iu ofrohet edhe ndonjé mostér e kontratés. Ai u shpreh kundér vazhdimit té afatit
pér disa pérfitues, té cilét e shfrytézojné até proné vetém pér pérfitime té veta, sig
éshté KF “Prishtina” , “Don Bosko” etj. Afati pér 10 vjet pér shfrytézim éshté shumé i
madh. Né KF “Prishtina” ka edhe konflikt interesi, pasi qé njé pjesé té aksioneve té
kétij klubi jané té djalit té kryetarit t¢ Komunés, andaj kérkoj qé té specifikohet shumé

drejté se cka éshté interesi i Komunés. Ligji né fuqi nuk lejon vetém vazhdimin e
kontratave, por pér dhénien e pronés komunale né shfrytézim duhet té shpallet
tender, andaj jam kundér vazhdimit té kontratave né kété ményré.

Kryesuesi paraqiti sqarime shtesé lidhur me akuzén pér konflikt interesi dhe pér
vazhdimin e kontratave té pérfituesve té propozuar.

Shefqet Sylejmani pérkrahu njé pjesé té sugjerimeve té kryesuesit dhe té Shemsi
Veselit, por me pjesén e diskutimit té z. Veselit dhe konstatimin e tij se ka konflikt
interesi né mes té kryetarit t¢ Komunés dhe stadiumit té KF “Prishtina”, nuk mund té
pajtohem, sepse té qenit aksionar biri i kryetarit né kété klub daton shumé mé herét se
té genit kryetar i komunés z. Isa Mustafa. Duhet té jemi té kujdesshém né perceptimin
e vértet té konfliktit té interesit dhe spekulimeve pér konflikt interesi. Nga ana tjetér,
dihet se té gjitha vendimet merren nga Kuvendi, pjesé e té cilit jemi edhe ne. Ai
gjithashtu pyeti se a jané té gjitha ato parcela té Komunés sé Prishtinés qé ju skadon
afati i kontratés. Ne nuk mund té dimé se ku jané kéto parcela, andaj té sqarohen miré
parcelat dhe zonat dhe t'i kemi né dispozicion edhe fotografité. Propozoi qé me
sugjerimet e dhéna, materiali té dérgohet pér miratim né Kuvend.

Kryesuesi tha se pika e shtaté “Bijat e Dashurisé sé¢ Krishteré” nuk korrespondon si
duhet, andaj duhet té sqarohet dhe pércaktohet.

Aziz Pacolli shtoi se atyre qé e kané keqpérdorur kété té drejté dhe iu ka skaduar
kontrata, pérveg KF “Prishtina”, afati i vazhdimit té kontratés t'iu caktohet pér 5 vjet.
Ai gjithashtu shtroi pyetjen edhe lidhur me lokalet pérqark stadiumit se a e kané té
rregulluar kété céshtje.

Kryesuesi paraqiti sqarimet e nevojshme lidhur me pyetjen e parashtruar, njéherésh
tha se duhet shikuar se a éshté profitabile veprimtaria e gendrés pér aftésimin
profesional “Don Bosko”.

Tefik Mehmeti tha se nése kemi té béjmé me vazhdimin e kontratés, atéheré éshté né
rregull, por nése éshté kontraté e re, atéheré duhet té zbatohet ligji dhe té definohet se
prona nuk mund té tjetérsohet, ndérkaq sa i pérket QAP “Don Bosko”, duhet té
shikohet, por nuk di qé éshté profitabile.

Agim Salihu paraqiti sqarime shtesé.

U konstatua se me shumicé votash, me njé voté kundér, u pérkrah
Propozimvendimi pér zgjatjen e afatit té dhénies sé pronés komunale né
shfrytézim, me ndryshime dhe plotésime, dhe i dérgohet Kuvendit pér shqyrtim
dhe miratim.

Pika e katért dhe e pesté

Agim Salihu paraqiti arsyetimin lidhur me kéto dy pika té rendit té dités.

U konstatua se njézéri u pérkrah Propozimvendimi pér ndryshimin dhe plotésimin
e Statutit té Qendrés sé Mjekésisé Urgjente dhe Propozimvendimi pér ndryshimin
dhe plotésimin e Statutit té Qendrés Kryesore té Mjekésisé Familjare dhe i
dérgohen Kuvendit pér shqyrtim dhe miratim.

Pika e gjashté
Té ndryshme

Shefqet Sylejmani ripérsériti kérkesén pérkitazi me lagjen “Tophane” dhe kérkoi nga
Drejtoria e Inspekcionit té ndérmarré masat e nevojshme pér largimin e kamionéve,
traktoréve dhe punétoréve té krahut nga kjo lagje. Ai gjithashtu luti kryesuesin g€, né
kuadér té kompetencave té veta, té ndikojé né pérshpejtimin e punés sé¢ Komisionit
pér pranimin teknik dhe lejes sé pérdorimit, né ményré qé té pércaktohet se cila éshté
prona e Komunés né kompleksin banesor né lagjen “Kodra e Diellit”. Kérkoi nga
kryesuesi dhe Késhilli i Drejtoréve gé té mendojné pér njé ide pér caktimin e
lokacionit pér varrezat e qytetaréve me merita té vecanta, pasi qé né Varrezat e
Déshmoréve po varrosen edhe personat gé nuk e kané kété thirrje, andaj éshté nevojé
e kohés gé kjo té béhet. Ai gjithashtu luti qé informimi dhe ftesat qé iu drejtohen
pérfaqésuesve té subjekteve politike né Kuvendin e Komunés sé Prishtinés, té béhen
sakté dhe me kohé&, né ményré gé té jemi prezent me rastin e pérurimeve, takimeve
dhe mbledhjeve té ndryshme, pasi qé¢ po ndodhé shpesh gé ato t'i marrim né
momentin e fundit. Nuk kemi té béjmé me bojkot, por ato duhet marré me kohé.
Kryesuesi paraqiti sqarime dhe u pérgjigj né pyetjet e parashtruara.

Behxhet Musliu dha disa sqarime pérkitazi me pengesat e paraqitura rreth
kompleksit banesor né lagjen “Kodra e Diellit”.

Shefqet Sylejmani shtoi se jané té njoftuar pérkitazi me problemet, por kérkoi qé
puna e komisionit té pérshpejtohet.

Milazim Vitia tha se ka gené pak skeptik lidhur me pastrimin e rrugéve. Né kété
drejtim éshté béré puné e madhe, por ndérmarrja duhet té ndihmohet, né ményré gé
té jeté mé azhure dhe punét té kryhen mé shpejt.

Kryesuesi paraqiti sqarime pérkitazi me punét e béra né pastrimin e rrugéve.

Shemsi Veseli shtoi se rrugét kané gené né gjendje té tmerrshme, por duhet té pasur
kujdes gjaté dhénies sé tenderéve, té shikohet se kujt po i jepen dhe a do t& mund t’i
pérmbushin detyrimet. Ai gjithashtu tha se ka gené njé komision qé ka béré shikimin
se a po shfrytézohen apo jo banesat nga pérfituesit e tyre né kompleksin banesor né
lagjen “Kodra e Diellit”. Né kété kompleks ka banesa té cilat jané té mbyllura dhe fare
nuk shfrytézohen nga pérfituesit. Jam déshmitar i keqpérdorimeve qé po béhen aty,
andaj kjo ¢éshtje duhet té ndérpritet. Nuk shoh informaté prej komisionit. Kam
insistuar, gjé qé na bén nder, qé njé nga kéto banesa t'i ndahet Adem Demacit.

Nga Drejtoria e Arsimit kérkoi informaté lidhur me pérfundimin e gjysmévjetorit té
paré, si dhe kérkoi qé té definohet prona pérballé Kuvendit, e cila po shfrytézohet pér
parking, a ka kontraté dhe, nése jo, pse tolerohet njé gjé e tillé.

Tefik Mehmeti paraqiti ankesén e banoréve té Bashkésisé XV lokale, ku népunési i
késaj bashkésia ka treguar sjellje jo té mira me qytetarét né kuptim té asaj se pér njé
vértetim kérkon administraté té tepruar, si dhe pér vulosjen e dokumentacionit gé e
léshon kjo duhet béré né Komuné, andaj ato kompetenca duhet té higen. Pérkitazi me
pastrimin tha se éshté mé miré se né vitin e kaluar dhe se qytetarét duhet té jené mé té
ndérgjegjshém dhe trotuaret duhet pastruar individualisht.

Kryesuesi paragqiti sqarime lidhur me pastrimin dhe shtoj se ka ndihmesé edhe nga
Komuna.

Behxhet Musliu dha sqarime lidhur me punén e komisionit dhe kompetencat e tij.

Mbledhja mbaroi né orén 17:40.

PROCESMBAJTESJA:
Alije Gusia KRYESUESI I KOMITETIT
Sami Hamiti, ecc. i dipl.

